8-чу классехь нохчийн литературан йиллинчу урокан план-конспект.

Тема: «Маьрк1аж-бодана т1ехь к1айн хьоькх» дийцаран патриотически бух.

1алашо:1. дийцаран чулацамна жам1 дар;

               2.дешархойн патриотически дог-ойла ч1аг1ъяр;

               3. къамел кхиор. 
Г1ирс: 8-чу классан дешархочо Узыкае Рахьмана диллина сурт – «Маьрк1аж-бодана т1ехь к1айн хьоькх»,проектор, интрективни у, компьютер,урокана кечйина презентаци
Урокан эпиграф: Халкъ лийр дац!

                                                            Яшуркаев С.С.

Урок д1аяхьар: 
А.Урокана кечам бар.

1. Маршалла хаттар.
2. Хеза йиш.

Б. Хьехархочун хьалхара дош.
1. Х1окху шеран 23-чу февралехь 65 шо кхочу дерриге а нохчийн халкъ акхараллин къизаллица махках даьккхина. Кхойтта шо зама яьккхина нохчаша а, г1алг1аша а Юккъерчу Азехь. Кхойтта шо… дег1ан чархаш Казахстанехь, дегнаш, ойланаш, марзо Даймахкахь а йолуш. Оцу муьрехь а, цул т1аьхьа дуккха а шерашкахь нохчийн литературехь йихкина хилла халкъ махках даккхаран тема. Х1етте а бакъболчу нохчийн яздархойн-къонахийн кхоллараллехь йоккха меттиг д1алоцу оцу темано. Вайна ма хаъара, Яшуркаев С. кхоллараллехь йоккха меттиг д1алоцу нохчийн халкъ ц1ерадаккхаран темано. Ишттачу произведенеша муо хьовзо ца юьтуш, лазош схьаяхьа вайна, цу хенахь вайн халкъана йина чов.

В. Ц1ера болх таллар.
1. Сан хьалхара хаттар иштта хир ду:

- Вайна х1инцца хезначу эшаран а, вай 1амочу Яшуркаев С. «Маьрк1ажа-бодана т1ехь к1айн хьоькх» дийцаран а юкъара х1ун ду? 
- Дийцаран муьлхачу турпалхойн васташ къаьсттина дагахь дисна шуна?

- Шайна хьалхарчу кехаташ т1е х1ораммо а язъе шайна дукхавезавеллачу турпалхочун ц1е.
( Масех дешархочуьнга дуьйцуьйту дийцаран турпалхойн васташ.)

Г. Дешнаш т1ехь болх.

Патриотизм – шен халкъ а, мохк а дукхадезар.

( Дешархошка шайн тетрадаш т1е д1аяздойту терахь, урокан тема, эпиграф, дешнашца бен болх.)
Д. Урокан темица болх бар.
1. Хьехархочун дош.

Дика ду, шуна «патриотизм» бохучу дешан маь1на девзаш хилла. Дийцаран патриотически бух бовзархьама, вай карлабаккха безар бу коьртачу турпалхочо, Мадас, Казахстанехула бина некъ.
2. Дешархочуьнга уьн т1ехь буьллуьйту Мадас бина некъ. 

Долон --- Канонерка --- Бурас --- Семеновка

3. Хаттаршций, жоьпашций болх бар.
- Х1инца вай Мадица Долонехь ду. Дийцийша, муьлхачу турпалхочун вастаца гучуболу Даймахке болу безам?

- Текст т1ехь схьа а лахий, д1адешийша и мог1анаш.(20-г1а, 21-г1а аг1онаш.)

- Кхин д1а вайн болу некъ Канонерке боьдуш бу. Кхузахь къаьсттина ч1ог1а хаьа вайна шен халкъ а, мохк а муха беза беза.

     (1аьржачу к1адица «маьрк1аж – бода» бо, цигахь лаьтташ «Жовзан» (дешархо) ю к1айн г1абали а юьйхина.
Кхузахь цхьа аг1о яйна.????????????????

Сценка х1оттор:

Кесират: Х1ума кхалла кечлол шайна, божарий. Дег1астанара кхача бу вайгахь тховса. ( Зударий а, божарий а охьаховшу.)

Бетарсолта: Мада, схьат1ехилал хьо а. 

Мела а хан йолу х1орш юучунна т1е ца кхевдаш.

Бетарсолта:Д1аэца, шелйолуьйту вай.

Кесират:Х1ара Жовзан юучунна т1е ца йог1у-кх тхан. Х1ун дер те оха?

Бетарсолта:Делахь, массо а д1а лийр ду-кх вай, Жовзан, ца юуш, ца молуш. Вай делча воьлхур волуш мила ву, х1ета! Д1аяккха, зуда, тхуна юккъера а х1ара х1ума.

Жовзан:Ма яккха, охьахуур ю со-м, аш аьлларг а дийр ду.
Мухьади:Ва Кесират, х1ара дума-м кху Мадас беанера, х1ара ахьар мичара даьллера вайна?

Кесират:Деллахь, вай арадохучу дийнахь катоьхна арадаьккхина. Кхин даъал дацахь а, безам бу-кх х1ара бохуш, лелош бара ас и цинц. Х1окху Дег1астанара беанчу дуьмо шегахьа баьккхи-кх и.

Хьехархо:Баркалла, охьаховша.

-Хьан эр дара аша, х1ума яа охьахевшинарш сихха яа х1унда ца буьйлабелира?

- Текст т1ехь муха боху цунах лаьцна?(49-г1а аг1о.)
-Оцу нехан шайн Даймахке болу безам муха гучуболу оцу суьртехь?

Хьехархо:Кхин д1а вайн некъ Бурасе боьду.

-Жимачу, тишачу, баланой, цамгарой хьаьшначу Селамг1еран х1усамехь нохчийн халкъан г1иллакхаш лелор муха гайтина вайна яздархочо?

-Дума хедош воллучу Мадига Селима: « И х1ун ю, ваша?» - аьлла хаьттича, х1ун жоп ло Мадас? (75-г1а аг1о.)

-Бурасехь болчу нехан дог-ойла муха ю?

Текста т1ехь схьа а лахий, д1адешийша. (79-г1а аг1о.)

-Хала а, беха а некъ бина Мада Семеновко т1е муха ийцира?
-Шен мел гинчунна т1е, дийнна доьзал бала а Белла, ша висина Мада эшна, к1ел ца висира. Цо шега кховдийна бригадиран болх ца бо, я х1ургон т1е а ца воьду. Иза латта аха х1утту. Мичара баьлла цунна и ницкъ. Х1ун ду цуьнан кхин а дуьнен чохь диснарг? (Даймохк.) 
Урокан жам1 дар (рефлекси)
Хьехархо:Х1инца юха а вайн эпиграф тидаме эца: 
« Халкъ лийр дац!»

     Вешан урокан жам1 деш, сан хаттар хир дара:

-Х1ун ду нохчийн халкъ дахаран уггаре а лахарчу т1ег1ана т1е даьккхинарг?

-Ткъа вайн Воккхачу стага аьлла: «Халкъ лийр дац!» Т1еч1аг1дайша и. х1ун ду оцу халкъан и долуьйтур доцуш дерг?
Дешархоша схьа а олуш, хьехархочо д1аяздо.

Оценкаш х1иттор.

Ц1ахь: «Мада – суна дукхавезавелла турпалхо» , ц1е йолчу сочиненина кечам бар.

